
Pou Piblikasyon Imedyat: 13 out 2013 

GOUVÈNÈ CUOMO ANONSE YON AKÒ AK MICROSOFT POU ENPLEMANTASYON OFFICE 365 

TOUPATOU NAN ETA A. 

Ekonomi $3 milyon chak ane grasa yon sistèm ki baze nan nyaj (cloud-based) ki pral konsolide imel ak 

aplikasyon Office 

 

Gouvènè Andrew M. Cuomo te anonse jodi a yon akò ant Eta New York ak Microsoft ki pral pèmèt tout 

ajans Egzekisyon eta a pase nan Microsoft Office365, yon platfòm esplwatasyon ki pral ofri alafwa sistèm 

imel konsolide, aksè nan aplikasyon Office nou konnen deja, epi jesyon ajanda pataje nan yon sistèm 

baze nan nyaj. Anvan akò sa, ajans eta yo tap itilize plis pase 27 sistèm imel, word ak tretman done 

diferan. Yo prevwa pasaj nan yon platfòm komen pral pèmèt ekonomi $3 milyon fèt chak ane nan frè 

lisans, ekipman enfòmatik, antretyen, enèji ak depans pou anpwaye. Akò a, ki se premye nan stil sa nan 

New York, se rezilta pwojè transfòmason teknoloji enfòmasyon ak apwovizyonman stratejik Gouvènè a.  
 

“Transfòmasyon enfrastrikti teknoloji enfòmasyon ak apwovizyonman Eta a enpòtan pou fonksyonman 

efikas gouvenman an kap bay sèvis egzak ak rapid pou Nouyòkè,” te deklare Gouvènè Cuomo. “Akò nou 

an avèk Microsoft pral ede nou fè sa menm:  li pral fasilite kolaborasyon ant ajans eta yo epi ogmante 

rannman, anplis l ap fè kontribiyab fè ekonomi apeprè $3 milyon chak ane. Akò sa montre pwogrè n ap 

fè nan travay nou pou fè gouvenman eta a ofri plis resous pandan l ap pwodi rezilta pou Nouyòkè.” 
 

Brian Digman, Responsab Enfòmatik Eta New York, te di konsa, “Jodi a make  yon lòt etap ki franchi nan 

Transfòmasyon Teknoloji Enfòmasyon Eta a (State’s IT Transformation). Mwen remèsye Gouvènè Cuomo 

pou angajman li nan amelyorasyon teknoloji ki pral pèmèt nou jere sèvis imel nan yon mannyè efikas 

anpil grasa yon sistèm sekirize ki baze nan nyaj.” 
 

“Gouvènè Cuomo toujou ensiste pou ajans itilize teknoloji pou amelyore jan New York fè biznis,” te 

deklare Komisyonè Office of General Services la, RoAnn Destito. “Grasa metòd apwovizyonman stratejik 

pou jwenn Office365 pou tout ajans Egzekisyon yo, nou te kapab delivre yon pwodi enpòtan ki pral 

kontinye kreye ekonomi finansye ak plis efikasite chak ane.” 
 

“New York ak Microsoft pataje menm objektif yo—rann anpwaye eta yo pi pwodiktif, garanti sèvis ak 

operasyon pap kanpe nan moman ijans ouben katastwòf natirèl, epi ekonomize dola kontribiyab yo 

atravè yon pasaj nan teknoloji nan nyaj efikas ak sekirize,” te deklare Kevin Turner, Direktè operasyon, 

Microsoft. “Nou fyè pou n jwe yon wòl nan ajanda inovasyon Gouvènè Cuomo a epi nou espere kontinye 

jwenn lidèchip li pandan l ap kenbe Eta New York devan nan lidèchip ak modènizasyon teknolojik.” 

Nan mwa avril 2011, Gouvènè Cuomo te nonmen Sage Commission an, yon ekip 20 manm ki gen ladann 

moun ki nan sektè prive ak piblik pou antreprann yon revizyon konplè gouvenman Eta New York la epi 

idantifye chanjman striktirèl ak operasyonèl ki pral rann li pi modèn, ak plis sans responsablite, ak efikas. 

Konsolidasyon sistèm imel Eta a te youn nan rekòmandasyon Komisyon an. Eta a aktyèlman ap jere yon 

sistèm imel Microsoft Exchange konsolide 26 ajans ap itilize. Sepandan, Eta a gen plis pase 50 ajans 

adisyonèl kap jere pwòp sistèm imel otonòm pa yo. 
 

“Sistèm platfòm imel miltip sa se yon baryè pou kolaborasyon atravè eta a; li kontribiyie nan pi wo kou 

operasyon; epi li gen pwoblèm pou l mete l ajou paske anpil sistèm pa ka bay sèvis pi modèn,” te esplike 

Digman. “Jere plizyè sistèm imel se yon metòd inefikas livrezon, epi se pa yon aktivite prensipal yon 

ajans eta a. Nan yon moman kote resous yo limite – moun, lajan, teknoloji, ak tan – imel se yon depans 

ki pa nesesè pou ajans endividyèl yo. Resous sa yo pi byen depanse nan sèvis esansyèl ajans lan ofri yo.” 
 

Pandan rès ane a, 120.000 bwat imel Egzekitif eta a pral pase ofiamezi nan sistèm Office365. Pasaj la 

sipoze fini nan fen ane 2013 la. Yon fwa konsolidation sa fini epi tout fonksyon yo operasyonèl, 

Office365 pral pote avantaj annapre yo pou Eta New York. 

• Imel standa, kreyasyon dokiman, jesyon ajanda, kontak, ak kapasite pou pataje fichye pi 

efikasman ak efektivman atravè ajans Egzekisyon eta yo. Sa pral fè tout anpwaye eta a pase nan 

dènye vèsyon lojisyèl pwodiktivite tankou Word, Excel, ak PowerPoint. 

• Aksè sekirize nan imel ak fichye tout kote, nenpòt kilè, apati  plizyè aparèy tankou laptop, 

smatfòn ak tablèt. Sa pral ofri sèvis enpòtan pou travayè mobil. 

• Yon liv adrès inivèsèl ki gen landan adrès ak enfòmasyon sou lokalizasyon pou tout anpwaye 

eta ajans Egzekisyon yo ak sèten komisyon, gwoup travay, ak State Education Department. 

• Dèny vèsyon zouti Office yo ki gen ladan Word, Excel, PowerPoint, Access, ak Publisher, ap 

disponib apati plizyè aparèy olyede sou òdinatè pou biwo sèlman. Office365 gen ladann vèsyon 

pwogram Office ki ka itilize atravè yon navigatè web. 

• Mizajou otomatik tout pwogram yo, kap bay Eta a tou dènye vèsyon imell ak pwogram Office 

san kou adisyonèl pou nouvo lisans. 

• Pwosesis achivaj inifòm pou anpwaye ajans Egzekisyon eta yo ki ofri metòd konsèvasyon ak 

aksè standa, konbine ansanm ak kapasite stokaj ogmante pou pèmèt respè règleman ak politik 

aktyèl yo. 

• Zouti sekirite standadize, tankou antiviris, antispam, ak pwosesis kriptaj ki pwoteje 

kominikasyon elektwonik. 

• Redondans ak backòp sistèm konplè, kap garanti gwo disponiblite vityèl sèvis yo tout lè. Sa tou 

diminye bezwen pou Eta konstwi epi sipòte rezo ekipman enfòmatik adisyonèl. 

